
چۆن ده‌نگ بده‌ین؟
وش���ه‌ی ده‌نگ مایه‌ی سه‌رنجه. ده‌نگ سه‌دای ده‌ربڕینه، زمانه. کاتێک له‌نێو 
پرۆس���ه‌ی دیموکراس���یدا بیر له‌ده‌نگ ئه‌که‌ینه‌وه، ئه‌وا ده‌پرسین: چیه ئه‌گه‌ر 
ده‌نگت بده‌یته که‌س���ێکی تر؟ ئه‌م پرۆس���ه‌یه یانی به‌ئ���اره‌زوی خۆت ده‌نگ 
له‌خۆت وه‌رئه‌گریته‌وه، خۆت بێده‌نگ ئه‌که‌یت، که‌سێکی تر ده‌نگدار ئه‌که‌یت. 
کاتێک له‌گریکی کۆندا که خه‌ڵکی شار، هه‌مویان نا )چونکه ئافره‌ت‌و کۆیله‌و 
بیان���ی مافی ده‌نگی���ان نه‌بوو(، که کۆئه‌بونه‌وه، هه‌م���وو ئه‌وانه‌ی که ئاماده 
‌ئه‌ب���وون، هه‌رچه‌نده مافی ده‌نگیان هه‌بوو، ده‌نگ لێره‌دا یانی ده‌ربڕین، به‌ڵام 
له‌کۆتاییدا هه‌مویان قس���ه‌یان نه‌ئه‌کرد. که‌واته ده‌نگ توانایه‌که که پێویسته 

ده‌رفه‌تی بۆ بڕه‌خسێت.
ئێس���تا که له‌وڵاتی خۆمان بانگه‌‌ش���ه‌ی هه‌ڵبژاردن ده‌س���تیپێکردوه، ئه‌و 
پرس���یار‌‌ه‌ی که دێته ئاراوه، ئه‌وه‌یه ده‌نگ به كێ بده‌م؟ چۆن ده‌نگ بده‌م؟ 
لێ���ر‌‌ه‌دا  له‌دوو روانگه‌وه، ده‌نگده‌ر ده‌بێ بیر بکاته‌وه، یه‌که‌م: چۆن ده‌نگدانم 
نه‌بێته هۆی ده‌نگ لێسه‌ندنه‌وه‌م، بێده‌نگکردنم، هه‌روه‌ها چۆن ده‌نگدانم ببێته 

هۆی گه‌شه‌ی دیموکراسی؟
له روانگه‌ی یه‌که‌مه‌وه، ده‌بێ بیرکردنه‌وه به‌و ئاقاره‌دا بێت، ئایا ئه‌و که‌سه‌ی 
یان لایه‌نه‌ی که ده‌نگی منی به‌رئه‌که‌وێ، یان من ده‌نگی پێئه‌به‌خشم، که‌سێک 
یان لایه‌‌نێکه که له‌ئه‌نجامدا ده‌بێته هۆی به‌هێز بوونی ده‌نگی من، پێگه‌ی من، 
توانای من، ده‌س���ه‌ڵاتی من، به‌رژه‌وه‌ندی من؟ که‌واته ئه‌وه‌ی که شایس���ته‌ی 
ئه‌وه‌یه ده‌نگی پێبدرێت ئه‌و که‌سه یان لایه‌نه‌یه، که ده‌نگی تاک ده‌خاته پاڵ 
ده‌نگ���ی کۆمه‌ڵ بۆ ئه‌وه‌ی هێزێک پێکه‌وه‌نێت ب���ۆ ئه‌نجامدانی کار، روودانی 
گۆڕان، باش���ترکردنی بارودۆخ، خوڵقاندنی ده‌رف���ه‌ت، واڵاکردنی ده‌رگاکانی 

داهاتوو، که له هه‌مانکاتدا له قازانجی تاک‌و کۆمه‌ڵ بێت. 
ئه‌مه گرێ کوێره‌که‌ی دیموکراس���یه: چۆن تاک‌و کۆمه‌ڵ پێکه‌وه گرێده‌ین؟ 
لێره‌‌‌دا مه‌س���ه‌له‌یه‌کی ئه‌خلاقی گرنگ دێته ئاراوه. ئه‌خلاقێک که عه‌لمانییه، 
جودای���ه له‌ئه‌خلاقی ئایینی. ئه‌م ئه‌خلاقه داوات لێئ���ه‌کات، کاتێک تۆ بڕیاڕ 
ئه‌‌ده‌ی که ده‌نگ بده‌ی له‌س���ه‌ر ئ���ه‌و بنه‌مایانه ده‌نگ بده‌ی که بۆ خۆت‌و بۆ 
هه‌موان باش���ه. ده‌بێ وه‌ها بیربکه‌یته‌وه، ئه‌گه‌ر ش���تێک بۆ هه‌موان قازانجی 
هه‌بوو ئه‌وا بۆ تۆش قازانجی هه‌یه، به‌پێچه‌وانه‌وه‌ش ئه‌گه‌ر هاتوو شتێک ته‌نها 
بۆ تۆ یان بۆ کۆمه‌ڵێک خه‌ڵک قازانجی هه‌بوو، به‌ڵام ما‌یه‌ی زیان بوو بۆئه‌وانی 

تر ئه‌وا له رووی ئه‌خلاقیه‌وه ره‌وا نیه ده‌نگی بۆ بده‌ی.
ب���ۆ نموونه گه‌‌نده‌ڵی ده‌بێته مای���ه‌ی قازانجێکی زۆر بۆ بڕێک، زیانێکی زۆر 
بۆ هه‌موان، ئه‌وا له‌ڕووی ئه‌خلاقیه‌وه، ئه‌خلاقی مرۆڤدۆستانه، کارێکی ناڕه‌وا 
ئه‌که‌ی ده‌ن���گ بده‌یته هێزێک که دژ به‌گه‌نده‌ڵی نیه. کاتێک ده‌ڵێم ئه‌خلاقی 
مرۆڤدۆستانه، مه‌به‌‌ستم ئه‌وه‌یه، که ته‌نهاو ته‌نها مرۆڤ‌و ژیان‌و ده‌وروبه‌ره‌که‌یت 
له‌بیربێت که ده‌نگ ئه‌ده‌یت، نه‌ک میتافیزیک‌و یوتۆپیا. چونکه دیموکراس���ی 
ته‌نهاو ته‌نها کاتێک کار ئه‌کات که مرۆڤه‌کان بڕوایان به‌مرۆڤ هه‌بێت، هیچی 

تر.
با بێینه س���ه‌ر روانگه‌ی دووه‌م. یه‌کێک له‌و پره‌نسیپه گرنگانه‌ی کاتێک که 
ده‌نگ ئه‌ده‌یت ئه‌وه‌یه له بیرت بێت که ده‌نگ بۆ دیموکراسی ئه‌ده‌یت. مانای 

چیه که ده‌نگ بده‌ی به‌دیموکراسی؟ 
ئه‌مه چه‌ند ئاستێکی هه‌یه: 

یه‌ک���ه‌م، مانای ئه‌وه‌ی���ه که ده‌بێ ئه‌و هێ���زه‌ی ده‌نگی پێئ���ه‌ده‌ی بڕوای 
به‌دیموکراسی هه‌بێت. 

دووه‌م، ده‌بێ بڕوات به‌وه‌ هه‌بێت، که ئه‌م ده‌نگه مانای مافی هه‌تا هه‌تایی، 
یان سه‌رتاس���ه‌ری نیه بۆ که‌س���ێک ی���ان لایه‌نێک. ئه‌و ش���ته‌ی که هه‌رگیز 
دیموکراس���ی جێناهێڵی گوم���ان‌و بێبڕواییه. ئه‌مه به‌مان���ای ئه‌وه‌یه‌، کاتێک 
که‌س���ێک ده‌نگ ئه‌دات، ده‌یه‌وێ که‌سێک یان لایه‌نێک تاقیبکاته‌وه، بیبینێت 

که چۆن له‌کاتێکدا له ده‌سه‌ڵاتدایه هه‌ڵسوکه‌وت ئه‌کات. 
ئه‌گه‌ر تۆزێک له س���ه‌ر خاڵی یه‌‌که‌م بوه‌س���تین. ئالان بادیو له‌دوا کتێبیدا 
به‌ناوی »ماناکانی س���ارکۆزی« باسی پرۆس���ه‌ی دیموکراسی ئه‌کات. بادیو 
ئه‌‌پرس���ێت ئایا کاتێک که خه‌ڵکی ئه‌ڵمانیا به‌لێش���او هات���ن‌و ده‌نگیاندا به 

هیتله‌ر، ئه‌مه مایه‌ی سه‌رکه‌وتنی دیموکراسی بوو؟ 
بادیو له‌ڕێی ئه‌م پرسیاره‌وه ده‌یه‌وێ ئه‌وه‌مان پێبڵێت که دیموکراسی ته‌‌نها 
بریتی نیه له‌چون بۆ ده‌نگ���دان. به‌ڵکو هه‌روه‌ها بریتیه له‌چۆنێتی ده‌نگدان. 
ئه‌نجامی ده‌نگدانێک، هه‌رچه‌نده رێژه‌که‌ی زۆر بێت، نابێته هۆی س���ه‌رکه‌وتن 

بۆ دیموکراسی، ئه‌گه‌ر هێزی براوه هێزێکی دیموکراتخواز نه‌بێت. 
ل���ه‌م روانگه‌ی دیموکراس���یه‌وه، ئه‌ی خوێنه‌ری به‌رێز، ده‌بێ ئه‌و راس���تیه 
تاڵ���ه له‌به‌رچاو بگریت، ک���ه له‌دونیادا هیچ هێزێک‌و پارتێکی سیاس���ی نیه 
دیموکراتخواز بێت. له‌نێو دڵی هه‌موو پارتێکی سیاس���یدا نهێنیه‌کی ش���اراوه‌ 

هه‌یه، ئه‌ویش ئه‌وه‌یه، چۆن هه‌تا هه‌تایه له‌ده‌سه‌ڵاتدا بم.
بۆیه هه‌موو بیرێکی سیاسی له‌گه‌ڵ خۆیدا بیری دژه سیاسه‌تی هه‌ڵگرتوه. 
لێر‌‌ه‌وه ئه‌‌رکی سه‌رش���انی، تۆ ئه‌وه‌یه که پارێزگاری له‌دیموکراس���ی بکه‌یت. 
هه‌م���وو هێزێکی سیاس���ی وه‌ها له‌دیموکراس���ی ئه‌ڕوانێت که ش���ێوازێکه بۆ 
گه‌یش���تن به‌ده‌سه‌ڵات، به‌ڵام ئه‌رکی تۆیه وه‌ک ده‌نگده‌ر، وه‌ک هاوڵاتی، وه‌ک 
ئه‌ندامێکی کۆمه‌ڵگا، که داکۆکی له‌مافی خۆت، له‌ده‌نگی خۆت، له‌ڕۆڵی خۆت 
بکه‌یت. ئه‌گه‌ر هه‌ر س���اته‌وه‌ختێک تۆ ده‌ستبه‌رداری ئه‌و مافه بویت که ده‌بێ 
دیموکراسی بپارێزرێت، بۆ نموونه به‌ده‌نگدانت به‌هێزێکی نادیموکراسی، ئه‌وا 
دیموکراسی بۆ هه‌تا هه‌تایه هه‌ڵدێت‌و تۆش له‌ژێر ز‌‌ه‌برو سته‌می ده‌سه‌ڵاتێکی 

سته‌‌مکاردا بۆ هه‌میشه ده‌نقێنی.       
 خه‌ڵکێکی زۆر له‌ڕۆژی ده‌نگداندا ده‌ڕۆنه به‌ر سندوقی ده‌نگدان‌و ده‌نگ ئه‌ده‌ن 
له‌سه‌ر ئه‌و بنه‌مایه‌ی که گوایه، که‌سێک ده‌مانچه‌یه‌کی به‌دیاری پێبه‌خشیون، 
یان به‌رپرس���ێک ته‌وقه‌ی له‌گه‌ڵا کردون، یان بۆ ئه‌وه‌ی موچه‌که‌یان نه‌بڕێت، 
یان سه‌ر به‌عه‌شیره‌‌‌تی فڵانن، چه‌نده بنه‌مای نادیموکراسی تری له‌م شێوه‌یه. 
هه‌ڵسوکه‌وتی له‌و جۆره کارێکی نائه‌خلاقیانه‌یه، پێش هه‌موو که‌سێک به‌رامبه‌ر 
به‌خ���ۆت‌و ئینجا س���ه‌رتاپای کۆمه‌ڵگا. له‌کاتێکدا تۆ ئام���اده‌ی واز له‌خۆت‌و 
له‌کۆمه‌ڵگا بێنیت بۆ ئه‌وه‌ی ده‌ستکه‌وتێکی بچوکی کاتیت د‌ه‌ستکه‌وێت، ئه‌وا 
به‌بانگ���ی محه‌مه‌د هاوار ئه‌که‌یت ک���ه تۆ هیچ گرنگیه‌ک نه به‌خۆت‌و نه‌ئه‌وانی 
تر ناده‌یت. به‌هیچ ش���ێوه‌یه‌ک بیر له‌داهاتوو ناکه‌یته‌وه، هه‌رچه‌‌ندێک خه‌ڵک 
کوژراون، ئه‌نفالک���راون، کیمیابارانکراون، هیچ نرخێکیان نیه، نه به بیرو نه 

به‌خه‌یاڵتا نایه‌ن، به‌لاته‌وه گرنگ نیه.   

نالیا ـ بۆ وه‌به‌رهێنانی خانوبه‌ره‌ئه‌م لاپه‌ڕه‌یه‌ به‌ سپۆنسه‌ری کۆمپانیای نالیا چاپ‌و بڵاوده‌کرێته‌وه‌

ده‌ینوسێت

■‌ ئا: سنوور

ئیبراهیمی‌ عه‌لیزاده‌، سكرتێری‌ یه‌كه‌می‌ 
كۆمه‌ڵه‌ سه‌باره‌ت به‌دوا گۆڕانكارییه‌كانی‌ 

ئێران‌و كوردستانی‌ رۆژهه‌ڵات ده‌دوێت.

*هۆكاری‌ درێژه‌كێش���انی‌ ئه‌‌م رووداوانه‌‌ 
چین‌و چاوه‌ڕوانی چی‌ تریان لێده‌‌كرێت؟ 
ـ ئه‌م ئه‌‌زمه‌‌ سیاس���ییه‌ی كه‌‌ ئێس���تا 
له‌‌ئێران ته‌‌قیوه‌‌ته‌‌وه‌‌، ئاكامی دوو واقیعی 
ناوخۆی  كێش���ه‌‌كانی  یه‌‌كیان  جیاوازن، 
رژێ���م‌و ئه‌‌ویتری���ان ناڕه‌‌زای���ی‌و بێزاری 
جه‌‌م���اوه‌‌ری خه‌‌ڵكه‌ له‌‌ڕژیم���ی كۆماری 
ناوخۆیی  كێشه‌‌ی  هه‌‌بوونی  ئیس�ل�امی. 
له‌‌ن���او ریزه‌‌كان���ی كۆماری ئیس�ل�امیدا 
ئ���ه‌‌وه‌‌ی كه‌‌  ن���وێ نییه‌‌،  دیارده‌‌یك���ی 
نوێیه‌‌ ئه‌‌وه‌‌یه‌‌ ئه‌‌م دیارده‌‌یه‌‌ گه‌‌یشتووته‌‌ 
ئاس���تێك ك���ه‌‌ پێكه‌‌وه‌‌ژیان���ی دوو باڵه‌‌ 
گه‌‌لێك  رژێ���م  ناوخۆی  س���ه‌‌ره‌‌كیه‌‌كه‌‌ی 
دژوار بۆته‌‌وه‌‌و باڵ���ی ویلایه‌‌تی فه‌‌قیه‌‌و 
خامنه‌‌یی واته‌ موحافیزه‌‌كاره‌‌كان له‌‌چوار 
ساڵی رابردوودا زه‌‌مینه‌‌یان خۆشكردووه‌،‌ 
بۆ ئ���ه‌‌وه‌‌ی باڵه‌‌كه‌‌ی ت���ر له‌‌ده‌‌زگاكانی 
بخه‌‌نه‌‌وه‌‌.  دوور  به‌‌ت���ه‌‌واوی  ده‌‌س���ه‌‌ڵات 
نه‌‌ك ه���ه‌‌ر هه‌‌ڵبژاردنی ده‌‌وره‌‌ی ده‌‌یه‌‌م، 
به‌‌ڵكوو هه‌‌ڵبژاردنی ده‌‌وره‌‌ی پێش���ووش 
له‌‌گه‌‌ڵ  له‌‌ركه‌‌ب���ه‌‌ری  ره‌‌فس���ه‌‌نجانی  كه‌‌ 
ئه‌‌حم���ه‌‌دی نه‌ژاد دا شكس���تی خوارد، 
كوده‌تایه‌‌كی  به‌‌ش���ێوه‌‌  هه‌‌ڵبژاردنه‌‌ك���ه‌‌ 

ره‌‌فسه‌‌نجانی‌و  له‌‌دژی  پاسداران  سوپای 
باڵه‌‌ك���ه‌‌ی ئه‌‌و ناوده‌‌ب���را. له‌‌ماوه‌‌ی ئه‌‌و 
چوار ساڵه‌‌دا سوپای پاسداران له‌ڕێگای 
به‌‌ش���ێوه‌‌یه‌‌كی  ن���ه‌ژاده‌‌وه‌‌  ئه‌‌حم���ه‌‌دی 
به‌‌ربڵاو هاتبووه‌‌ ناو ده‌‌زگای به‌‌ڕێوه‌‌به‌‌ری 
ده‌‌وڵه‌‌ت���ه‌‌وه‌‌ زیات���ر له‌‌چ���وارده‌‌ وه‌‌زیرو 
ژماره‌‌یه‌‌ك���ی زۆر له‌‌مودیرانی باڵای وڵات 

له‌‌ئه‌‌ندامانی سوپای پاسداران بوون. 
*پێ���ت وای���ه‌‌ ئ���ه‌‌م ناڕه‌‌زایه‌‌تییانه‌،‌ 
ئیس�ل�امی  كۆماری  له‌‌ڕژیمی  ئاڵوگ���ۆڕ 

ئێراندا دروستده‌كات؟
ـ ئامانجی ریفۆرمخوازه‌‌كان، گۆڕانكاریی 
ده‌‌س���ه‌‌ڵاتی  ل���ه‌‌ده‌‌زگای  بنه‌‌ڕه‌‌تی���ی 
جمهوریی ئیس�ل�امیدا نیی���ه‌‌. ئه‌وان بۆ 
میراتی  ئیس�ل�امی‌و  رژێمی  پاراس���تنی 
جیاوازیان  س���تراتیژییه‌كی  خومه‌ین���ی 
هه‌ی���ه‌و ته‌نانه‌ت ن���اوی ریفۆرمخوازیش 
زۆر به‌باڵایان نه‌بڕاوه‌. ده‌س���ه‌ڵات له‌ناو 
دابه‌شببوو  موحافه‌زه‌كاردا  باڵی  ئه‌وان‌و 
به‌و مه‌رج���ه‌ی كه‌ باڵ���ی موحافه‌زه‌كار 
زۆرتری���ن  هه‌ب���وو.  ب���اڵای  ده‌س���تی 
ئه‌وه‌یه‌  ریفۆرمخ���وازه‌كان  ته‌وه‌قوع���ی 
كه‌ هاوس���ه‌نگییه‌كه‌ بخه‌ن���ه‌وه‌ جێگای 
خۆی‌و پێ���ش به‌س���ڕینه‌وه‌ی‌ یه‌كجاری 
خۆیان بگرن. ب���ه‌‌ڵام ناڕه‌زایه‌تی‌ خه‌ڵك 
له‌ئاس���تێكدایه‌ ئه‌وان كه‌ له‌س���ه‌ره‌تاوه‌ 
هانده‌ری بوون ئێس���تا پێیان كونترۆڵ‌ 

ناكرێ. 
*س���ه‌باره‌ت به‌م روودانه‌ ئێوه‌ وه‌ك 

وتار‌و  ب���ۆ  ئۆپۆزیس���یۆنه‌كان  لایه‌ن���ه‌ 
له‌گه‌ڵ‌  نییه‌  هاوبه‌ش���تان  هه‌ڵوێستێكی‌ 

حیزبه‌ دیموكرات‌و كۆمه‌ڵه‌كانی‌ تردا؟
ن���ه‌ك  ل���ه‌لای خۆمان���ه‌وه‌  ئێم���ه‌  ـ 
هه‌ر خه‌مس���ارد نی���ن به‌ڵك���و زۆریش 
ب���ه‌ڵام  خه‌ریكی���ن.  به‌مه‌س���ه‌له‌كه‌وه‌ 
هاوبه‌ش  به‌كارو هه‌ڵوێستی  س���ه‌باره‌ت 
مه‌‌سه‌‌له‌‌ ئه‌‌وه‌‌یه‌‌ كه‌‌ سیاسه‌ت‌و بۆچون‌و 
رێگای جیاواز هه‌‌یه‌‌، ئه‌‌وه‌‌یه‌‌ كه‌‌ ناهێڵێ 
به‌‌رنامه‌‌یه‌‌كی هاوبه‌‌ش شكڵ بگرێ. كاتێك 
لایه‌‌نێك داوا ده‌‌كات كه‌‌ خه‌‌ڵك پشتیوانیی 
بكه‌‌ن له‌‌كه‌‌ڕوبی، به‌‌ڵام لایه‌‌نێكیش ده‌‌ڵێ 
ك���ه‌‌ ئه‌‌س���له‌‌ن هه‌‌ڵبژاردنه‌‌ك���ه‌‌ موقاتعه‌‌ 
رێكه‌‌وتنێكی  ب���ۆ  جێگای���ه‌ك  بك���ه‌‌ن، 
هاوبه‌‌ش له‌و مه‌سه‌له‌یه‌دا نامێنێ. ئه‌‌گه‌‌ر 
لایه‌‌نێك به‌خه‌ڵك ده‌‌ڵێ مه‌بن به‌ئامڕازی 
ده‌‌ستی حیساب لێكده‌‌ركردنی باڵه‌‌كانی 
ناوخ���ۆی رژێ���م‌و لایه‌‌نێك راس���ته‌‌وخۆ 
پشتیوانیان لێده‌‌كات. روونه‌‌ كه‌‌ ناتوانن 
حه‌‌ره‌‌كه‌‌تی هاوب���ه‌‌ش رێكبخه‌‌ن. ئه‌‌وه‌‌ی 
كه‌‌ ئێمه‌‌ ئێستا له‌‌سه‌‌ری كۆكین، ئه‌‌وه‌‌یه‌‌ 
خه‌‌ڵكی كوردستان له‌‌هه‌‌مانكاتدا كه‌‌ نابێ 
له‌‌بزووتنه‌‌وه‌‌ی سه‌‌راسه‌‌ریی ئێران له‌‌دژی 
رژێمی جمهوریی ئیسلامیی دوا بكه‌‌وێ، 
له‌‌هه‌‌مانكاتدا ناش���بێ بكه‌‌وێته‌‌ ش���وێن 
حه‌‌ره‌‌كه‌‌تێ���ك كه‌‌ دڵنیا نییه‌‌ ئاكامه‌‌كانی 

به‌‌قازانجی خۆی ده‌‌شكێته‌‌وه‌‌. 
*بۆچی‌ تا ئێستا خه‌‌ڵكی كوردستانی 
سه‌‌رش���ه‌‌قام  نه‌ڕژاونه‌ت���ه‌  ئێ���ران 

عه‌‌لیزاده‌‌: کوردستان باوه‌ڕی به‌‌ریفۆرمخوازه‌‌كان نییه‌‌

ئیعت���رازو  ل���ه‌‌و  پش���تیوانیكردن  ب���ۆ 
ناڕه‌‌زایه‌‌تییانه‌‌ی تاران؟ 

ـ له‌‌ن���او خه‌‌ڵكی كوردس���تانی ئێراندا 
ب���ێ باوه‌‌ڕییه‌‌ك���ی زۆر ق���وڵ به‌‌رامبه‌‌ر 
به‌‌ریفۆرمخ���وازه‌‌كان هه‌‌ی���ه‌‌، ئ���ه‌‌و ب���ێ 
باوه‌‌ڕیی���ه‌‌، رێگایان نادا ب���ۆ ئه‌‌وه‌‌ی كه‌‌ 
بكه‌‌ونه‌‌ ش���وێن هی���چ كه‌‌س���ایه‌‌تییه‌‌كی 
ئه‌‌وان‌و ئ���ه‌‌و بانگه‌‌وازانه‌‌ش كه‌‌ ئێس���تا 
له‌‌ئێران ده‌‌كرێ، له‌‌ژێر رێبه‌‌ریی ئه‌‌واندایه‌‌. 
له‌‌به‌‌رئه‌‌وه‌‌، خه‌‌ڵك تا دڵنیا نه‌‌بن له‌‌وه‌‌ی 
كه‌‌ به‌‌رهه‌‌م���ی حه‌‌ره‌‌كه‌‌تی ئه‌‌وان ناچێته‌‌ 
كیس���ه‌‌ی ئه‌و باڵه‌ی ناو رژێمه‌وه‌ ناڕژێنه‌‌ 

سه‌‌رشه‌‌قام. 
*ئه‌‌گ���ه‌‌ر ئێوه‌‌و حیزبی دیموكرات داوا 
له‌‌خه‌‌ڵكی كوردس���تانی ئێران بكه‌‌ن بێنه‌‌ 

سه‌‌ر شه‌‌قام، پێتانوایه‌‌ دێن؟ 
ـ به‌‌بڕوای من دێن‌و دڵنیاش���ین له‌وه‌ی 
كه‌‌ ئێم���ه‌‌ ل���ه‌‌كات‌و ش���وێنی گونجاودا 
ئ���ه‌‌وان  لێده‌‌كه‌‌ی���ن.  داوایه‌‌ی���ان  ئ���ه‌‌و 
ده‌‌زانن كه‌‌ وه‌‌ختێ ئێم���ه‌‌ ئه‌‌و داوایه‌‌یان 
لێده‌‌كه‌‌ین، بیرم���ان له‌‌هه‌‌موو لایه‌‌نه‌‌كانی 

كردووه‌ته‌‌وه‌‌. 
ـ به‌‌ڕوخان���ی كۆم���اری ئیس�ل�امی چ 
هاوسه‌‌نگییه‌‌كی سیاسی نوێ‌ له‌ناوچه‌كه‌دا 

دروستده‌‌بێت؟ 
ـ مه‌‌س���ه‌‌له‌‌ ئه‌‌وه‌‌ی���ه‌‌ چ���ۆن بڕوخێ؟ 
ئه‌‌گ���ه‌‌ر له‌‌ئاكامی گه‌‌ش���ه‌‌كردنی خه‌‌باتی 
شۆڕش���گێڕانه‌‌ی ته‌دریج���ی‌ ك���ه‌‌ تێیدا 
خه‌‌ڵك رێكخراوتر بن، خه‌‌ڵك وش���یارتر 
بن‌و به‌دیلێكی  پێشڕه‌وو پێشكه‌‌وتنخواز 
بێته‌‌ سه‌‌ركار، له‌‌و حاڵه‌‌ته‌‌دا من پێموایه‌‌ 
سیمای سیاس���یی رۆژهه‌‌ڵاتی ناوه‌‌ڕاست 
به‌‌ڕاده‌‌یه‌كی زۆر ده‌‌گۆڕێ. هاوس���ه‌‌نگیی 
ئیس�ل�امی‌  وڵاتان���ی  له‌‌هه‌‌م���وو  هێ���ز 
پێش���كه‌‌وتنخواز  ب���ه‌‌ره‌‌ی  به‌قازانج���ی 
ده‌‌گۆڕێ. ه���ه‌‌ر له‌‌فه‌‌له‌‌س���تین‌و لوبنان‌و 
له‌‌هه‌‌موو ش���ۆینه‌‌كانی دیكه‌‌ كه‌‌ كۆماری 
ئیس�ل�امی به‌‌ده‌‌ره‌‌جه‌‌یه‌‌ك نفووزی هه‌‌یه‌‌، 
له‌‌عێراق ته‌‌نانه‌‌ت ئاس���ه‌‌واره‌ی به‌‌خێرایی 
ده‌‌رده‌‌ك���ه‌‌وێ. ب���ه‌‌ڵام ئه‌‌گ���ه‌‌ر نه‌‌تیجه‌‌ی 
ئ���ه‌‌و وه‌‌زعییه‌‌ت���ه‌‌ بریتیبێ ل���ه‌‌وه‌‌ی‌ كه‌‌ 
گۆڕانكارییه‌‌كی س���اكار له‌‌ن���او كۆماری 
ئیس�ل�امیدا پێكبێ، بۆ نمونه‌ خامه‌‌نه‌‌یی 
بڕواو ره‌‌فس���ه‌‌نجانی بێته‌‌ جێگای، باڵی 
ریفۆرم ده‌‌وره‌‌یه‌‌ك ده‌‌سه‌‌ڵات په‌‌یدا بكه‌‌ن، 
له‌‌و حاڵه‌‌ته‌‌دا هیچ گۆڕانكارییه‌‌كی بنه‌‌ڕه‌‌تی 
له‌‌گه‌‌ڵ‌  پێكنایه‌ت، به‌‌ڵام پێوه‌‌ندیه‌‌كانیان 

رۆژئاوا زووتر ئاسایی ده‌‌كه‌‌نه‌‌وه‌‌. 
*ئه‌گه‌‌ر ئه‌‌مه‌‌ری���كا داواتان لێ بكا بۆ 
روخاندنی كۆماری ئیسلامیی ئێران، ئێوه‌‌ 

ئاماده‌‌ن هاوكارییان بكه‌‌ن؟ 
ئاوام���ان  داوایه‌‌ك���ی  نه‌‌ئه‌‌مه‌ری���كا  ـ 
لێده‌‌كات‌و نه‌‌ ئه‌‌گه‌‌ر بیكات ئێمه‌‌ هاوكاری 
ده‌‌كه‌‌ین. پێمانوایه‌‌ ئه‌‌گه‌‌ر به‌‌دڵی ئه‌‌مریكا 
ئ���ه‌‌و رژیمه‌‌ بڕوخێ، به‌‌دیلێ���ك كه‌ ‌دێته‌‌ 
جێگای���ن ئه‌‌و به‌‌دیله‌‌ نیی���ه‌‌ كه‌ ‌بایی ئه‌‌و 
هه‌‌مووه‌ ره‌‌ن���ج‌و فیداكاری‌و مه‌‌راره‌‌ته‌‌ بێ 

پێوه‌‌ی ده‌‌كێشین. 
* كاك برایم ئه‌گ���ه‌ر گۆڕان له‌ئێراندا 
روویداو به‌ڕێزتان چوونه‌‌وه‌ بۆ كوردستان، 
یه‌‌كه‌‌م شار كه‌‌ ئه‌‌چیته‌ كوێیه‌و ناوه‌ڕۆكی‌ 

یه‌كه‌م وتارت بۆ خه‌ڵكی‌ چی‌ ده‌بێت؟ 
ـ فه‌‌رق ناكات كام شار بێ. حه‌‌زده‌‌كه‌‌م 
بچمه‌‌ ئه‌‌و جێگایه‌‌ی كه‌‌ زۆرترین خه‌‌ڵكی 
لێكۆده‌‌بێته‌‌وه‌‌، ئه‌گه‌ر ئه‌وكات هاوسه‌نگی 
به‌قازانجی به‌ره‌ی رێبازی سوسیالیستی‌و 
كرێكاری نه‌گۆڕا بێ، لێدوانم بۆ جه‌‌ماوه‌‌ری 
خه‌‌ڵ���ك ئه‌‌وه‌‌ ده‌‌بێ كه‌‌ نه‌‌كه‌‌ونه‌‌ ش���وێن 
ئامانجی لێڵ‌و ناڕوون. كرده‌وه‌ی هێزه‌كان 
بكه‌ن به‌پێوانه‌ی هه‌ڵس���ه‌نگاندنیان نه‌ك 
به‌ته‌نها ئیدعاو قس���ه‌كانیان. ئه‌‌وه‌‌ی كه‌‌ 
ئێمه‌‌ پێویستیمان پێیه‌‌تی‌و وشیارییه‌‌كی 

قوڵی چینایه‌‌تی‌و كۆمه‌‌ڵایه‌‌تییه‌‌. 
له‌ئێ���ران   1979 س���اڵی  شۆڕش���ی 
شكس���تی خوارد، خه‌‌ڵك ئه‌‌بێ وریا بن 
ئه‌‌م ئه‌‌زموونه‌‌ تاڵ���ه‌‌ دووپات نه‌‌بێته‌‌وه‌‌. 
ئامانجی ئێم���ه‌‌ ته‌‌نی���ا راپه‌‌ڕاندن نییه‌‌، 
به‌‌ڵك���و راپه‌‌ڕاندنێكه‌‌ ك���ه‌‌ له‌‌هه‌‌مانكاتدا 

خه‌ڵك بزانن به‌‌ چ ئاكامێك ده‌‌گات. 

AFP           		   		 ئیبراهیمی عه‌لیزاده‌: ئامانجی ریفۆرمخوازه‌‌كان، گۆڕانكاریی بنه‌‌ڕه‌‌تیی له‌‌ده‌‌زگای ده‌‌سه‌‌ڵاتی جمهوریی ئیسلامیدا نییه‌‌   


